КОМИ РЕСПУБЛИКАСА ЭМБУР АГЕНТСТВО ЙЫЛЫСЬ ПОЛОЖЕНИЕ
I. Панас
1. Коми Республикаса эмбур агентство  (водзӧ — Агентство) лоӧ Коми Республикаса олӧмӧ пӧртысь власьт органӧн, коді збыльмӧдӧ эмбур йитӧдъяс юкӧнын канму политика, веськӧдлӧ да вӧдитчӧ Коми Республикаса канму эмбурӧн, сы лыдын Коми Республикаса оланін канму фондӧн, ладмӧдӧ  нормативнӧй инӧда удж, индӧм юкӧнын сетны канму услугаяс.

2. Аслас уджын Агентство мыджсьӧ Россия Федерацияса Оланподув, федеральнöй оланподув оланпасъяс, федеральнöй оланпасъяс, Россия Федерацияса Президентлöн да Россия Федерацияса Веськöдлан котырлöн нормативнöй инöда актъяс, Коми Республикаса Оланподув, Коми Республикаса оланпасъяс, Коми Республикаса Юралысьлӧн инöда актъяс да Коми Республикаса Веськöдлан котырлöн инöда актъяс, Коми Республикаса  мукöд инöда акт, а сідзжö тайö Положение вылö.

3.  Агентство вöчö ассьыс уджсö кыдзи веськыда, сідзи и федеральнöй олöмö пöртысь власьт органъяскöд,  Коми Республикаса  канму органъяскöд, меставывса асвеськöдлан органъяскöд, ӧтйӧза ӧтувъяскöд да мукöд организациякöд йитöдын.

4. Агентство видзöм вылӧ рöскодыс могмӧдсьӧ сьӧмӧн Коми Республикаса республиканскöй сьöмкудлӧн сьӧм тшӧт весьтӧ.

5.  Агентство лоö юридическöй кывкутысьöн, сылöн эм Коми Республикаса  канму канпаса  да коми  да роч кывйӧн гижӧм ас нимпаса печать, мукӧд сикас печать, штамп да урчитӧм образеца бланок, Россия Федерацияса оланпастэчас серти восьтӧм тшӧтъяс.

6. Агентство збыльмӧдӧ Коми Республикаса Веськӧдлан котырӧн индӧм Коми Республикаса торъя канму учреждениеяс серти учредительлысь могъяс да уджмогъяс.

7. Агентство организационно-методическӧя веськӧдлӧ, координируйтӧ Коми Республикаса Веськӧдлан котырӧн урчитӧм Коми Республикаса торъя ӧтувъя канму предприятиеяслысь уджсӧ.

8. Агентство лоӧ Коми Республикаса эмбур йитӧд кутан министерстволӧн правопреемникӧн.

9. Агентстволӧн меститчанін (юридическӧй инпас): Сыктывкар, Интернациональнӧй ул., 108 керка.
II. Шӧр могъяс
10. Дасьтыны да лӧсьӧдны Коми Республика мутасын эмбур да му йитӧдъяс выльмӧдан юкӧнын канму политикалысь верктуя туйвизьяс.

11. Бура веськӧдлыны, вӧдитчыны Коми Республикаса канму эмбурӧн, нуӧдны Коми Республикаса канму эмбурлы учёт.

12. Видзны Коми Республикаса эмбур серти интересъяс.
                                                               Коми  Республикаса  Веськӧдлан котырлӧн 

